
ABSTRAK

Kajian ini dijalankan bagi mengkaji tahap minat dan tidak minat generasi muda
terhadap seni tarian zapin, mengkaji tahap pengetahuan mereka, dan persepsi mereka
terhadap tarian zapin serta langkah yang boleh diambil bagi menarik minat mereka.
Kaedah pengumpulan data dilakukan dengan menggunakan borang soal selidik
responden dan temu bual pegawai Jabatan Warisan Johor dan guru tarian. Kajian ini di
analisis dalam bentuk kualitatif dan lokasi dipilih adalah Nusajaya Johor. Secara
keseluruhan hasil dari analisis kajian menunjukkan mereka mengenali seni tarian Zapin
namun tidak secara mendalam malah pengetahuan yang ada juga bukan satu jaminan

untuk mereka meminati seni tarian tersebut.



ABSTRACT

This study was conducted to assess the level of interest and not the interest of the
younger generation of art Zapin, examine the level of their knowledge, and their
perception of Zapin and steps you can take to attract them. Methods Data were collected
using a questionnaire respondents and interview officers from the Johor Heritage and
dance teacher. This study analyzed qualitatively and selected locations are Nusajaya
Johor. Overall results of the analysis of the study shows that they recognize the art of -

dance Zapin but not in depth but also the knowledge that there is not a guarantee for

those interested in the art of the dance.

BAB 1

PENGENALAN

1.1 Pendahuluan

Malaysia merupakan sebuah negara yang sedang mengalami proses pembangunan
yang pesat untuk mencapai kemajuan. Namun begitu, kesenian dan kebudeiyaan haruslah
dijaga dan dipelihara agar ianya kekal bagi melambangkan sebuah negara dan bangsa.
Seni tari merupakan salah satu cabang seni kebudayaan dan warisan yang harus
dipelajari dan dipelihara agar kesinambungan seni tari tidak akan pupus di telan zaman.
Menuruf Mohd Ghouse (1993:4) dalam Lawrence Dino (2007) seni tari bukan sahaja
gerak-geri tarian dan seni fizikal, ianya juga merangkumi kaitan dengan kehidupan
sesebuah masyarakat. Kelembutan, keunikan, kelincahan, dan kesopanan dalam gerak-

geri tarian adalah menggambarkan peribadi sesebuah masyarakat itu sendiri.

Zapin merupakan perkataan yang berasal dari bahasa Arab iaitu “Zaffa” yang
bermaksud mengiringi pengantin. Tarian ini juga merupakan tarian hiburan istana yang
berasal dari sebuah tempat bernama Hadramaut yang terletak di negara Yaman. Tarian
zapin bérkembang luas di Nusantara berikutan kemasukan pedagang Arab pada zaman
dahulu bagi tujuan perdagangan. Menurut kajian Anis (2000) dalam Nurdin (2014)
zapin merupakan tarian milik masyarakat Muslim di Nusantara dan dapat ditemui di

kalangan masyarakat pesisir pantai atau maritim di kawasan Nusantara sama ada zapin



Arab mahupun zapin Melayu. Selain itu, menurut Mohd Anis (1993) dalam Lawrence
Dino (2007) Zapin Melayu berkembang ke seluruh Nusantara antaranya Malaysia,
Singapura dan Indonesia dan dikenali dengan pelbagai nama seperti, Jipin, Zafin, Jepin
dan Dana. Melalui kajian ini, pengkaji memfokuskan kepada skop yang lebih kecil lagi
iaitu seni tarian zapin negeri Johor. Tarian zapin Nusantara juga telah diubah sedikit
mengikut ciri kemelayuan dan menampakkan perbezaan dengan tarian zapin Arab yang
mempunyai pergerakan yang agak kasar. Hujah ini dikuatkan lagi dengan kajian Malik
Munip (1972:12) keupayaan ‘ﬁeMelayukan’ unsur-unsur luar adalah satu keistimewaan
yang terdapat dalam tradisi Melayu. Keadaan inilah yang menyebabkan tradisi melayu

itu dinamik, boleh berkembang merangkumi semua puak bumiputera di alam Melayu

menjadi Melayu.



1.2 Latar Belakang Kajiém

Seni tarian zapin merupakan seni yang bernilai dan harus dipelihara agar ia tidak
lapuk ditelan zaman. lanya juga merupakan identiti dan asal-usul amalan hidup serta
budaya masyarakat Melayu pada zaman dahulu. Rahmah dan Wan Kadir (1997)
membahagikan seni persembahan tradisi Melayu kepada seni suara, seni muzik, seni
tari, seni permainan rakyat dan seni lakon. Seni tarian zapin di negeri Johor terbahagi
kepada dua jenis iaitu tarian zapin Arab dan tarian zapin Melayu. Namun, setelah
menempuhi arus kepesatan dan kemodenan globalisasi, jelas terlihat bahawa seni tarian
zapin seakan dilupakan. Perkara ini jelas terlihat terutamanya bagi golongan anak muda.
Menurut Zaiton, Nasir (1989) dalam Farok (2012) kebanyakan anak muda zaman ini
tidak memahami tentang seni persembahan Melayu. Kekurangan pengetahuan mengenai
seni persembahan Melayu di kalangan generasi muda menyebabkan mereka kurang

berminat untuk mempelajari dan menceburinya khususnya seni tarian zapin.

Kajian ini dijalankan kerana ianya merupakan topik penting yang harus
dibincangkan serta didedahkan kepada umum agar kesinambungan seni tarian zapin
" terus diperjuangkan. The Liang Gie (1994:28) mengungkapkan bahawa minat
bermaksud tertarik atau terlibat sepenuhnya dengan sesuatu kegiatan kerana menyedari
pentingﬁya kegiatan itu. Manakala persepsi pula bermaksud pendapat, tanggapan dan
penilaian terhadap sesuatu perkara dalam kehidupan sesebuah masyarakat, petikan dari
jurnal ilmiah Sardi (2014). Oleh itu, menjadi keutamaan dalam kajian ini bagi mengesan
dengan lebih mendalam tahap minat dan juga persepsi generasi muda terhadap seni

tarian zapin. Melalui kajian ini, pengkaji memfokuskan mengenai minat dan perspektif



generasi muda terhadap seni tarian zapin sekaligus menyentuh kepada minat dan

pengetahuan mereka terhadap tarian tersebut.



1.3 Permasalahan Kajiari

Sebelum kajian dijalankan, pengkaji terlebih dahulu merangka serta mengenal
pasti masalah yang dihadapi berkaitan dengan tajuk kajian yang akan dijalankan. Selain
itu, permasalahan penyelidikan juga dapat membantu penyelidik dari segi pengumpulan
maklumat atau data. Hal ini demikian kerana, masalah yang dapat dikenal pasti dapat

dikaitkan dengan tujuan atau objektif kajian.

Antara permésalahan kajian adalah, kurangnya minat generasi muda terhadap
seni tarian zapin negeri Johor yang semakin pudar. Sikap kurang minat generasi muda
terhadap tarian tradisional akan menyebabkan mereka ketandusan ilmu pengetahuan
mengenai seni tersebut. Masalah kepupusan seni tradisi Melayu dan ketiadaan
kefahaman anak generasi moden ini tentang kesenian Melayu juga telah terlebih dahulu
disuarakan oleh Yang Mulia Tunku Abdul Rahman Putra Al-haj dalam ucapannya

prakatanya kepada buku cerita Mak Yong tulisan Mubin Sheppard (1984) dalam Farok.

Selain itu, permasalahan kajian yang lain adalah persepsi generasi muda terhadap

seni tarian Zapin. Dalam era pemodenan, kesenian dan budaya asing mula menular di
kalangan remaja terutama pengaruh dari barat. Perkara ini berlaku kerana golongan
muda menganggap bahawa seni persembahan Melayu telah lapuk, kuno dan ketinggalan
zaman sekaligus menjadi salah satu faktor ancaman terutama i)agi seni tarian tradisional.
Oleh itu, golongan muda akan lebih menjurus kepada seni tarian luar yang mereka

anggap lebih moden dan mengikut pengedaran zaman sebagai contoh tarian breakdance

dan shuffler.



Sebagai kesimpulannya, seni tarian zapin negeri Johor adalah seni yang bernilai
dan harus dipelihara. Hal ini demikian kerana, ianya merupakan asal-usul budaya
masyarakat Melayu negeri Johor dan melambangkan kemasyhuran sesebuah etnik
Melayu di negeri Johor . Jika seni persembahan tarian tradisional Johor dibiarkan begitu
sahaja, maka akan hilanglah sebuah seni budaya yang berharga bagi negara dan
hilanglah identiti masyarakat Melayu. Oleh itu, pengkaji ingin mengupas sejauh mana

pengetahuan dan persepsi generasi muda terhadap seni tarian zapin negeri Johor.



1.4 Persoalan Kajian

1. Adakah generasi muda masa kini meminati seni tarian Zapin?
2. Bagaimanakah tahap pengetahuan mereka terhadap seni persembahan Melayu.

3. Apakah persepsi mereka terhadap seni persembahan Melayu?



1.5 Objektif Kajian

1. Untuk mengkaji mengetahui tahap minat serta punca minat dan tidak minat

generasi muda terhadap seni tarian zapin Johor.

2. Untuk mengetahui tahap pengetahuan generasi muda terhadap seni tarian zapin

negeri Johor.

3. Mengenal pasti persepsi dan cadangan bagi menarik minat ~ generasi muda

terhadap seni tarian zapin negeri Johor.



1.6 Hipotesis Kajian

Sebelum kajian dilakukan, pengkaji terlebih dahulu melakukan kaedah
pemerhatian untuk mengenal pasti masalah yang dihadapi. Menjawab kepada salah satu
objektif kajian, pengkaji mendapati bahawa kekurangan minat generasi muda terhadap
seni persembahan klasik khususnya tarian zapin adalah disebabkan mereka kurang
pengetahuan dan tidak faham mengenai seni tarian tersebut. Selain itu, kurangnya
pendedahan mengenai seni tarian tradisional di peringkat sekolah mahupun universiti
juga merupakan faktor dan penyebab generasi muda kurang meminati dan mengetahui
akan hal tersebut. Perkara yang sama juga dinyatakan oleh Jardin (1996) dalam kertas
kerjanya, ketiadaan pusat pengajian tinggi di Filipina yang mengajar seni adalah salah
satu puncanya generasi muda kurang faham dan kurang meminati seni. Oleh itu, boleh
kita simpulkan bahawa minat generasi muda terhadap seni tarian tradisional
sememangnya'pudar dek kerana arus peredaran zaman dan ketiadaan inisiatif penjagaan

kesinambungan nilai seni tarian tradisional tanah air.



1.7 Skop Kajian

Skop penyelidikan yang dilakukan oleh pengkaji adalah mengikut beberapa jenis
kaedah iaitu kaedah pemerhatian dan temu bual bagi proses pengumpulan maklumat dan
data yang berkaitan dengan minat dan persepsi generasi muda seni tarian zapin. Kajian
ini akan dijalankan di Nusajaya Johor Bahru, Johor dan telah menyediakan borang soal
selidik untuk diedarkan kepada responden di sekitar kawasan Nusajaya. Hal ini
demikian kerana pengkaji memfokuskan sasaran kajian terhadap generasi muda tinggal
di kawasan Nusajaya oleh kerana Nusajaya merupakan sebuah tempat yang sedang
berkembang pesat dan menjadi pusat pentadbiran negeri Johor yang baru. Dengan
adanya cara ini, ianya dapat membantu pengkaji bagi mendalami dan menganalisis tahap

persepsi generasi muda terhadap seni tarian zapin.

1.8 Kepentingan Kajian

Melalui kajian ini, pengkaji telah mengenal pasti beberapa kepentingan kajian
antaranya, kajian ini boleh dijadikan sebagai bahan rujukan badan-badan kesenian
warisan negeri Johor berkaitan kesedaran dalam memupuk minat generasi muda akan
terhadap seni tarian zapin. Melalui kajian ini, badan-badan yang berkenaan mampu
mengenal pasti punca generasi muda kurang meminati tarian zapin di samping dapat

mengatur langkah-langkah bagi menarik minat generasi muda terhadap seni tersebut.

Selain itu, kajian ini juga boleh dijadikan sebagai rujukan pusat institusi
pendidikan awam mahupun swasta. Dengan adanya penulisan kajian ini di institusi
pendidikan awam dan swasta, maka ianya dapat dijadikan sebagai rujukan mahasiswa

dan membantu mereka untuk memahami perkara berkaitan seni tarian zapin.

BAB 2

SOROTAN KESUSASTERAAN

2.1 Pengenalan

Sorotan kesusasteraan merupakan sebuah elemen penting bagi melengkapi sesebuah
kajian. Sorotan kajian merupakan penulisan kajian-kajian yang lepas yang dijalankan
oleh penyelidik lain dan dijadikan sebagai rujukan oleh pengkaji dalam kajian ini. Hal
ini demikian kerana, bagi memastikan serta membuktikan bahawa topik dan skop kajian
yang dilakukan oleh pengkaji sudah dilakukan oleh penyelidik yang lepas. Selain itu,
pembacaaﬁ sorotan kajian juga mata penting bagi mendapatkan sumber data sekunder

bagi melengkapi data primer untuk di analisis pada dapatan kajian.

